
25. ji'ilí.

1. ágÚBt.

un er bj'ggö á því, að skipið að eins færi hafna ámilli, og yflr- 
gefi því ekki landið, heldnr liaidi áfram sömu ferðinni, en útlend 
fiskiskip koma aptur á móti í hvert skipti að utan, og kunna 
jafnvel á meðan þau voru í burtu að hafa komið við í útlöndum, 
eða haft mök við önnur skip, þar sem menn hafa verið veikir 
o. s. frv.

Samkvæmt því, sem sagt er, verður stjórnarráðið að álíta, 
að greiða skuli gjald það, sem fyrirskipað er í 3. gr. tilskipun- 
arinnar í hvert skipti, sem umsjón sú, sem getið er um í grein- 
inni, fer fram, an tillits til þess, hvort skip það, sem á hlut að 
máli, í sömu ferðinni sigli einu sinni eða optar uppá sömu höfn- 
ina eða aðra höfn í hinu sama lögsagnarumdæmi.

62. Bréf dórasmálastjórnarinnar til landshöfðingjans 
yfir íslandi, um kennslu í yfirsetufrœði-

Með því það optar hefir komið fyrir, að íslenzkir læknis- 
fræðingar, sem koma hingað til Kaupmannalmfnar, til þess að 
njóta kennslu á hinni konunglegu fæðingarstofnun, eins og fyrir- 
skipað er, eigi þegar í stað hafa getað komizt að á stofnuninni, 
höfum vér spurt kirkju- og kennslustjórnina að, á hverjum tíma 
téöum læknisfræöingum henti bezt að fara hingað, og hefir téð 
stjórnarráð skýrt frá, að yfirkennarinn í yfirsetufræðinni við fyr- 
nefnda stofnun hafi lagt til, að 1, dagur septbrm. hvers árs 
væri sá tími, er helzt yröi búizt við, að íslenzkir læknisfræðingar 
gæti komizt að til kennslu á fæðingarstofnuninni.

þetta leiðum vér eigi hjá oss, að tilkynna yður, herra lands- 
höfðingi, yður til leiðbeiningar og til þess þér birtið það.


